
  		        Գյումրի համայնքի ղեկավար՝
պարոն  Վ. Սամսոնյանին


Զ Ե Կ Ու Ց Ա Գ Ի Ր

Հարգելի՛ պարոն Սամսոնյան
Գյումրու «Խ․Ավետիսյանի անվան ժող․գործիքների պետական նվագախումբը» իր գոյության երեսունվեց տարիների ընթացքում աչքի է ընկել ազգային մշակույթի հանդեպ նվիրվածությամբ։ Հավատարիմ մնալով հայ կոմպոզիտորների, ժողովրդական և գուսանական երաժշտության պահպանման և հանրահռչակման գործին, համերգային ելույթներով հանդես է եկել Հայաստանի, Արցախի և արտասահմանյան շատ երկրների բեմերից, մասնակցել է բազմաթիվ փառատոների և մրցանակաբաշխությունների։ Իր ազգանվեր գործունեության համար արժանացել է պատվավոր մրցանակների և հուշամեդալների։ 
Ժող․գործիքների նվագախումբը իր փորձերը ներկայումս անցկացնում է հարմարավետ, ակուստիկ բարձր որակներ ունեցող դահլիճում, որը հնարավորություն է տալիս նաև համերգային ելույթների, շնորհանդեսների, ֆիլհարմոնիաների  կազմակերպման համար։ Գործարկման պահից նվագախմբին Գյումրու համայնքապետարանի կողմից ժամանակավորապես տրամադրվել էին թվով հարյուրքսան աթոռներ, որոնք, սակայն, հետ են վերադարձվել։
Հաշվի առնելով պետական այս համույթի կարևորությունը հայ ազգային երաժշտության, ֆոլկլորի պահպանման բնագավառում, խնդրում ենք Ձեր աջակցությունը նվագախմբին թվով հարյուրքսան աթոռներ նվիրաբերելու հարցում, ինչը հնարավորություն կտա նրանց անխափան շարունակել ստեղծագործական ձեռնարկներն ու համերգային գործունեությունը՝ ի շահ մեր հասարակության լայն շերտերի։

